ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆՎԱՐԻ 30-Ի N 83-Ն ԵՎ 2015 ԹՎԱԿԱՆԻ ՆՈՅԵՄԲԵՐԻ 5-Ի N 1331-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	[bookmark: _Hlk88664691]
1․ ՀՀ ֆինանսների նախարարություն
	29․09․2022թ․

	
	№ 01/2-1/15182-2022

	Ս.թ. օգոստոսի 24-ի Ձեր թիվ 01/13483-2022 գրությամբ ներկայացված` «Հայաստանի Հանրապետության կառավարության 2015 թվականի հունվարի 30-ի թիվ 83-Ն և 2015 թվականի նոյեմբերի 5-ի թիվ 1331-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:

	Ընդունվել է

	[bookmark: _Hlk88664852]
2. ՀՀ պետական եկամուտների կոմիտե 
	31.09.2022թ․

	
	№ 01/3-2/62800-2022

	«Հայաստանի Հանրապետության կառավարության 2015 թվականի հունվարի 30-ի N 83-Ն և 2015 թվականի նոյեմբերի 5-ի N 1331-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․ 
 «Եվրասիական տնտեսական միության մասին» 2014 թվականի մայիսի 29-ի պայմանագրի 1-ին հավելվածի 13-րդ կետի համաձայն` Եվրասիական տնտեսական հանձնաժողովն իր լիազորությունների շրջանակներում ընդունում է նորմատիվ իրավական բնույթի և անդամ պետությունների համար պարտադիր որոշումներ, կազմակերպչական ու կարգադրիչային բնույթի կարգադրություններ և ոչ պարտադիր բնույթի հանձնարարականներ։ Եվրասիական տնտեսական հանձնաժողովի որոշումներն ընդգրկվում են Եվրասիական տնտեսական միության իրավունքի մեջ և ենթակա են անմիջական կիրառության անդամ պետությունների տարածքներում։ Հաշվի առնելով նշվածը, հայտնում ենք, որ Նախագծի 2-րդ կետի 1-ին ենթակետում նշված նորմի սահմանման անհրաժեշտությունը, մեր կարծիքով, բացակայում է։
Միաժամանակ, Հայաստանի Հանրապետության կառավարության 2014 թվականի դեկտեմբերի 25-ի N 1524-Ն որոշման 3-րդ հավելվածի 2.9 և 2.10 տողերի համաձայն՝ թանկարժեք քարերի, թանկարժեք մետաղների և թանկարժեք մետաղներ պարունակող հումքային ապրանքների, որոնց ներմուծումը Եվրասիական տնտեսական միության մաքսային տարածք և արտահանումը Եվրասիական տնտեսական միության մաքսային տարածքից սահմանափակ է, լիցենզավորման գործընթացը համակարգող Հայաստանի Հանրապետության լիազոր պետական կառավարման մարմինը Հայաստանի Հանրապետության էկոնոմիկայի նախարարությունն է, ուստի առաջարկում ենք քննարկել Նախագծի 2-րդ կետի 2-րդ ենթակետը նախագծից հանելու նպատակահարմարությունը։ 

	






Ընդունվել է մասնակի
Նախագծի 2-րդ կետը ձևակերպվել է՝ որպես ի գիտություն






	
3. ՀՀ արդարադատության նախարարություն 
	20.09.2022թ․

	
	№ 01/27.1/41489-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2015 թվականի հունվարի 30-ի թիվ 83-Ն և 2015 թվականի նոյեմբերի 5-ի թիվ 1331-Ն որոշումներն ուժը կորցրած ճանաչելու մասին» ՀՀ կառավարության որոշման նախագծի վերաբերյալ

	Նախագծի նախաբանում «օրենքի» բառից առաջ անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտի մասին» օրենքի 18-րդ հոդվածի պահանջները: 
Միաժամանակ, նախաբանում անհրաժեշտ է նաև «և 38-րդ հոդվածների» բառերը փոխարինել «հոդվածի» բառով՝ նկատի ունենալով, որ «Նորմատիվ իրավական ակտի մասին» օրենքի 38-րդ հոդվածը վերաբերում է նորմատիվ իրավական ակտն անվավեր  ճանաչելուն:

	





Ընդունվել է


Ընդունվել է

